
Shri Vidyarya Stotram

ಶ್ರೀವಿದ್ಯಾರ್ಯಾಸ್ತೋತ್ರಮ್   

Document Information

Text title : Vidyarya Stotram

File name : vidyAryAstotram.itx

Category : subrahmanya

Location : doc_subrahmanya

Transliterated by : Sivakumar Thyagarajan shivakumar24 at gmail

Proofread by : Sivakumar Thyagarajan, PSA Easwaran

Latest update : March 14, 2020

Send corrections to : Sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

March 14, 2020

sanskritdocuments.org



Shri Vidyarya Stotram

ಶ್ರೀವಿದ್ಯಾರ್ಯಾಸ್ತೋತ್ರಮ್   

ಓಂ ಶ್ರೀಗಣೇಶಾಯ ನಮಃ ।
ಕಾಮಿತಕಲ್ಪತರುಭ್ಯಃ   ಕುರ್ಮಃ ಪ್ರಣತಿಂ  ಕುಮಾರನಾಮಭ್ಯಃ  ।
ಕುಲಗಿರಿಜಾಕುತುಕೇಭ್ಯಃ  ಕೇಭ್ಯಶ್ಚಿತ್ಕೇಕಿರಾಜಕೇತುಭ್ಯಃ     ॥ ೧॥
ಅಸ್ತು ಮನಸ್ತುಷ್ಟಯೈ  ಮೇವಸ್ತು ಮುನಿಸ್ತುತ್ಯಮಸ್ತಮಿತತೂಸ್ತಮ್     ।
ಧ್ವಸ್ತಸಮಸ್ತಸಪತ್ನಂ     ಹಸ್ತಲಸಚ್ಛಕ್ತಿ   ನಿಸ್ತುಲೈಶ್ವರ್ಯಮ್   ॥ ೨॥
ಏಕಂಪ್ರಶಮಿತಶೋಕಂ ಶ್ರೀಕಂಠಸ್ಯಾಶ್ರಯೇ   ತ್ರಿಯಂ ತೋಕಮ್ ।
ಆಕಂಪಿತರಿಪುಲೋಕಂಮಾಕಂಚನಲೇಖಮನ್ಯಮವಿವೇಕಮ್  ॥ ೩॥
ಈಕ್ಷಾಮಹೇ ಕದಾಗ್ರೇ  ಸಾಕ್ಷಾಲ್ಲಾಕ್ಷಾಝರೀಸದೃಕ್ಷಾಭಮ್     ।
ರೂಕ್ಷಾಸುರಕುಲಶಿಕ್ಷಾದೀಕ್ಷಾಧರಮಕ್ಷಯೋಕ್ಷರಥಭಾಗ್ಯಮ್     । ೪॥
ಲಂಬೋದರಸಹಜೇಭ್ಯೋ  ಬಿಂಬೋಕೇಭ್ಯೋ ಬ್ರುವೇ  ನಮೋವಾಕಮ್ ।
ಬಿಂಬೋಪಮಾಧರೇಭ್ಯಃ ಕಂಬೋರಾತಂಕದಾಯಿಕಂಠೇಭ್ಯಃ  ॥ ೫॥
ಅರ್ಭಕಮದ್ಭುತಮೇಕಂ ನಿರ್ಭರಮಂತರ್ಭಜಾಮಿಭವ್ಯಾರ್ಥಮ್  ।
ಯೋಹಿ ಗಿರೀಶಾತ್ಮಭವೋ  ಭಜತಿ ಗಿರೀಶಾತ್ಮಜಾತ್ಮಭವಭಾವಮ್   ॥ ೬॥
ಹಂತನಿರಂತರಮಂತಃಸಂತನುದೇವಂತಮಾಪದಂತಕರಮ್ ।
ಕಿಂ ತಪಸಾನ್ಯೇನ  ಫಲಂಚಿಂತಯತಾಮಂತಕಾಂತಕತನೂಜಮ್ ॥ ೭॥
ರಾಕಾಶಶಧರಸುಷಮಾನೀಕಾಶಮೃದುಸ್ಮಿತಾರ್ದ್ರಮುಖಕಮಲಮ್   ।
ಶ್ರೀಕಾಂತಭಾಗಿನೇಯಂ ಶೋಕಾಂತಕರಂಭಜೇಽಹಮೇಕಾಂತಮ್ ॥ ೮॥
ಈಡೇಹೃತಭವಪಾಶಂಸುರಪೃತನೇಶಂಕೃತಾಸುರವಿನಾಶಮ್ ।
ಉದ್ಧತರಾಜಸದೇಶಂ ವೇಶಂವೇಶಂವೃಥೈವಮಾನೇಶಮ್ ॥ ೯॥
ಮನಸಾವಚಸಾಶಿರಸಾಚಿಂತಯಸಂಕೀರ್ತಯಾನಮಕುಮಾರಮ್ ।
ಝಟಿತಿ ಸವಿಮತಾನ್ಹತ್ವಾ  ಭಗವಾನ್ಕುರ್ಯಾದಭೀಷ್ಟಘಟನಾಂ ತೇ ॥ ೧೦॥
ಹರಿಹಯಮುಖ್ಯಸುರಾಣಾಮರಿಭಯಶಾಂತಿಪ್ರದಾನನಿಷ್ಣಾತಃ    ।
ಗಿರಿತನಯಾಽಽತ್ಮಭವೋ ಮಾಂಭರಿತದಯಾಪಾಂಗಗೋಚರೀಕುರ್ಯಾತ್ । ೧೧।

ಅಭಿಮತಫಲದೋದೇವೈರಭಿನುತಮಹಿಮಾಮಮಾಸ್ತು ಸ ಕುಮಾರಃ ।
ಯಸ್ಯ ಶಿಖೀ ಜಿಷ್ಣುರ್ಭಜತಿ  ಪ್ರಕೃತಿತ್ವಮಪಿ  ಚಪತ್ರತ್ವಮ್   ॥ ೧೨॥
ಸ ಜಯತಿವಿಚಿತ್ರಚರಿತ್ರಃ   ಶಾಕ್ತೀಕಾಗ್ರೇಸರೋ  ಮಹಾವೀರಃ ।
ಶಂಸಂತಿಯಂಮಹಾಂತಃಪುತ್ರಂ  ಚ ಪತಿಂ ಚದೇವವಾಹಿನ್ಯಾಃ  ॥ ೧೩॥
ಅಮರನಿರಾಮಯಕಂದಂಸಮರಪರಾಭೃತಶಕ್ರರಿಪುವೃಂದಮ್  ।
ಭ್ರಮರಮಿವಾಧ್ಯರವಿಂದಂ  ಶ್ರಮರಹಿತಂ ಕುರುತಚೇತಸಿ ಸ್ಕಂದಮ್  ॥ ೧೪॥
ಕಾಂಚನಕೌತುಕಲಹರೀಂಕ್ರೌಂಚನಗಚ್ಛೇದಿನೀಂ   ಪನೀಪದ್ಯೇ  ।
ಕಾಂಚನಮಣಿಗಣವಿಲಸತ್ಕಾಂಚಿಕಯಾ ಲಾಂಛಿತಾಮಲದುಕೂಲಾಮ್ ॥ ೧೫॥
ಅವಲೋಕಯೇಽಂತರನಿಶಂಶಿವಲೋಕಸ್ಯೈಕಮುಜ್ಜ್ವಲಾಭರಣಮ್    ।
ನವಲೋಹಿತಪ್ರಕಾಶಂ ಭವಲೋಪವಿಧಾನನಿಪುಣಮಗ್ನಿಭುವಮ್  ॥ ೧೬॥
ಹರತು ರಿಪೂನಸ್ಮಾಕಂ  ಶರವಣಜೋ ಭವತುಚೇಷ್ಟಸಂಘಟಕಃ  ।
ಹರತುಹಿಮಾಚಲತನಯಾನಿರತಿಶಯಪ್ರೇಮರತ್ನಸಂಪುಟಕಃ   । ೧೭।
ಅರುಣಂನಿರವಧಿಕರುಣಂಶರಣಾಗತರಕ್ಷಣೇ ಸಜಾಗರಣಮ್ ।
ಶರಣಂಭಜಾಮಿತರುಣಂಹರಿಣಾಂಕಾಭರಣಹಾರ್ದಪರಿಣಾಮಮ್ ॥ ೧೮॥
ಲಲಿತೇವಲ್ಲೀಮಿಲಿತೇ ಲೀಯೇಮಹಿಮಹಸಿಬಾಹುಲೇಯಾಖ್ಯೇ  ।
ಏಕಂಯದಪಾದಾನೀಚಕ್ರೇ  ಪ್ರಕೃತೀಸ್ತು  ಷಡಪಿ ಜನಿಕರ್ತೃ । ೧೯॥
ಅರವಿಂದವೈರಿವದನಂಕುರುವಿಂದಮದಾಪಹಾರರದನಮ್ ।
ಶರದಿಂದೀವರನಯನಂಸ್ಮರ ವೃಂದಾರಕವಿರೋಧಿನಿರ್ಮಥನಮ್ ॥ ೨೦।
ಹಸ್ತೇ ಯಸ್ಯ ಸದಾಽಽಸ್ತೇ  ಶಕ್ತಿರ್ಯಾ ಕಾಚಿದಪ್ರತಿಮಶಕ್ತಿಃ   ।
ಭೂಭೃದ್ಭೇದನಚುಂಚುಸ್ತಂ  ಚುಂಬತುಮಾನಸಂಚಿರಾಯಮಮ । ೨೧।
ರಮಣೀಯಾನನಷಟ್ಕಂ  ರಭಸವಿದೀರ್ಣಾಸುರೋತ್ಕರಪೃಷತ್ಕಮ್   ।
ಭಜತಾನತಭರಣೋತ್ಕಂ  ಭಗವಂತಂಕಾರ್ತಿಕೇಯಮಪಕಲಕಮ್ ॥ ೨೨॥
ಈಶಾನಾತ್ಮಜಮೀಡೇ  ಕ್ಲೇಶಾನಂತಂ ನಯೇತ್ಸ ಮಮಸರ್ವಾನ್ ।
ಬಂಧೂಕಾಭಃಸಾಯಂಸಂಧ್ಯಾಸಮಯೋ ಯಥಾತಪೋದ್ಗಾರಾನ್ ॥ ೨೩॥
ಮನ್ಮಥಮಥನತನೂಜೇ ಮನ್ಮನಸೋ  ರತಿರನಾರತಂಭವತು ।
ಉನ್ಮದಖಲಜನಭಯದೇ ಸನ್ಮತಿರಾಜೀವಿನೀದಿನಾಧೀಶೇ  ॥ ೨೪॥
ಸಹಸಾನಿಹತಸಪತ್ನಾ ಮಹಸಾಂ ನಿಧಯೋಮಹಾಮಹಾನಂದಾಃ ।
ಇಹಸಾಮ್ರಾಜ್ಯಮಖಂಡಂ  ಗುಹಸಾನತಯೋ ಜನಾಃಪ್ರಪದ್ಯಂತೇ   ॥ ೨೫॥

ಅಂಗಾನಮಗಾಂಗಯಂಭಂಗಾಕಟಭಂಗದಾಯಕಾಂಗಾಭಮ್ ।
ಭೃಂಗಾಭಿರಾಮಕೇಶಂಶ‍ೃಂಗಾರಾದ್ವೈತಚಾರುಮುಖಚಂದ್ರಮ್   ॥ ೨೬॥
ಕಲಯೇಕಪಾಲಿಪುತ್ರಂ  ಕರುಣಾಪಾತ್ರಂ  ಕಲಾಪಿವರಪತ್ರಮ್  ।
ಕಲಿಮಲದಾರುಲವಿತ್ರಂ  ಕಮಲಸುನೇತ್ರಂ  ಕಲಾಧರಸುವಕ್ತ್ರಮ್  ॥ ೨೭॥
ಅಸ್ಮಿ ನಿಲೀಯೇತಸ್ಮಿನ್ ಸುಸ್ಮಿತಮುಖಸಾರಸೇ ಸುರಾಭಯದೇ ।
ಅಸುರಸಮೂಹಾಸುರಸಪ್ರಸೃಮರತರ್ಷಪ್ರಚಂಡಭುಜಭುಜಗೇ   ॥ ೨೮॥
ಲೋಕೋತ್ತರಮವಲೋಕೇ ಲೋಹಿತರುಚಿಮನಸಿ ಕಿಮಪಿ ತದ್ಧಾಮ  ।
ಶೋಕೋತ್ತರಲೋಽಪಿ  ಜನೋಯತ್ಸ್ಮೃತಿಮಾತ್ರೇಣ    ಭವತಿ ನಿರ್ವೃತಧೀಃ ॥ ೨೯॥
ಅನುಪಮಸುಷಮಶರೀರಂಭಜತಕುಮಾರಂಭವಸ್ಯ ಸುಕುಮಾರಮ್ ।
ದನುಜವಿನಾಶವಿಹಾರಂಜಲಧಿಗಭೀರಂಜಗದ್ಧಿತವಿಚಾರಮ್  । ೩೦।
ಹತವಿಮತಾವಿತಲೇಖೇನಿಟಿಲತಟಶ್ರೀನಿರಸ್ತಶಶಿಲೇಖೇ   ।
ಮಮರತಿರಸ್ತು ವಿಶಾಖೇಶಮಲತಮಸ್ಸಮುದಯಾಹಿಮಮಯೂಖೇ  । ೩೧।
ರೇಮಾನಸವಿಸೃಜೇಮಾಂಸೀಮಾಂಶೋಕಸ್ಯ ತಾವದುದ್ದಾಮಾಮ್ ।
ಕೌಮಾರಂಸ್ಮರ  ಚರಣಂಭೂಮಾನಂಭಜಸುಖಸ್ಯ ಚಾಮಾನಮ್ । ೩೨।
ಈಶಾತ್ಪಿತುರತಿಶಯಿತಂ ಪಂಚಮುಖಾತ್ಷಣ್ಮುಖಂ  ನಮಸ್ಕುರ್ಮಃ  ।
ಯೋಽಯಮಧಃಕುರ್ವಾಣೋ ಜಯತಿತರಾಂ ನೀಲಕಂಠಮುರಗಭುಜಮ್ ॥ ೩೩॥
ಮಹಿತದಯಾಭರಿತಮತಿಂ ವಿಹಿತನತಾನಂದಮಮಿತವೀರ್ಯನಿಧಿಮ್ ।
ವಿಮಥಿತವಿಮತಸಮೂಹಂನಮತಮಹಾತ್ರಿಪುರಸುಂದರೀಸೂನುಮ್  ॥ ೩೪॥
ಇತಿ ಶ್ರೀವಿದ್ಯಾರ್ಯಾಸ್ತೋತ್ರಂ    ಸಂಪೂರ್ಣಮ್ ।

